
REGLUR 

um laust fé bindiskyldra lánastofnana. 

Bankastjórn Seðlabanka Íslands hefur, „með vísan til 3. mgr. 8. gr. laga nr. 36/1986, 

sbr. 4. gr. laga nr. 88/1998 um Seðlabanka Íslands með áorðnum breytingum, og að höfðu 

samráði við bankaráðið, ákveðið eftirfarandi reglur um laust fé bindiskyldra lánastofnana. 

1. gr. 

Gildissvið. 

Reglur þessar taka til viðskiptabanka, sparisjóða, annarra stofnana og félaga sem heimilt 

er lögum samkvæmt að taka við innlánum frá almenningi til geymslu og ávöxtunar, sbr. 6. 

gr. laga nr. 36/1986 með áorðnum breytingum, og annarra bindiskyldra lánastofnana sem 
starfa á grundvelli laga nr. 123/1993 og ber að uppfylla reglur Seðlabanka Íslands um 
bindiskyldu, nú nr. 794 frá 30. desember 1998. 

2. gr. 

Lágmark lauss fjár. 

Stofnanir og fyrirtæki skv. 1. gr. skulu ávallt hafa jákvæða stöðu lauss fjár eins og það 
er skilgreint í 3. gr. Á hverju tímabili, sbr. 5. gr., skal meðaltal lauss fjár að lágmarki nema 
1,5% af ráðstöfunarfé í lok næstliðins mánaðar eins og það er skilgreint í 4. gr. 

3. gr. 
Skilgreining á lausu fé. 

Með lausu fé er átt við eftirfarandi liði í efnahag stofnana og fyrirtækja sem tilgreind 
eru Í Í. gr.: 

a) Innlendir og erlendir peningar í sjóði. 

b) Óbundin nettóstaða gagnvart Seðlabanka, þar með talið mótvirði vegna endurhverfra 

viðskipta. Mótvirði vegna endurhverfra verðbréfakaupa skal talið til eigna en 
endurhverfrar verðbréfasölu til skulda. 

c) Óbundin nettóstaða gagnvart stofnunum og fyrirtækjum sem tilgreind eru í |. gr. í 
íslenskum krónum eða erlendum gjaldeyri, þar með talið mótvirði vegna endurhverfra 
viðskipta. Mótvirði vegna endurhverfra verðbréfakaupa skal talið til eigna en endur- 
hverfrar verðbréfasölu til skulda. 

d) Óbundin nettóstaða gagnvart erlendum lánastofnunum í íslenskum krónum eða 

erlendum gjaldeyri, þar með talið mótvirði vegna endurhverfra viðskipta. Mótvirði 
vegna endurhverfra verðbréfakaupa skal talið til eigna en endurhverfrar verðbréfasölu 

til skulda. 
e) Innstæðubréf í Seðlabanka. 

f) Ríkisvíxlar. 

Til lauss fjár skulu teljast kröfur og skuldbindingar skv. a) — f) sé eftirstöðvatími þeirra 
90 dagar eða skemmri. 

d. gr. 

Ráðstöfunarfé. 

Með ráðstöfunarfé í reglum þessum er átt við niðurstöðutölu efnahagsreiknings 
stofnunar eða fyrirtækis sem tilgreind eru í |. gr. að meðtöldum tekjum en að frádregnum 
eftirfarandi efnahags- og rekstrarliðum:

a) Skuldir við stofnanir eða fyrirtæki sem tilgreind eru í 1. gr. þessara reglna aðrar en 
markaðsverðbrét. 

b) Innlán vegna viðbótarlífeyrissparnaðar sbr. lög nr. 129/1997 með áorðnum breytingum. 

c) Afskriftarreikningur útlána enda sé hann meðtalinn á skuldahlið efnahagsreiknings. 
d) Eigið fé og víkjandi lán. 
e) Gjöld enda séu þau tilgreind á eignahlið og tekjur meðtaldar á skuldahlið efnahags- 

reiknings. 

f) Viðskiptareikningur höfuðstöðvar/útibús/veðdeildar. 
Þessi liður myndast vegna innbyrðis viðskipta stofnunar eða fyrirtækis t.d. viðskipta 
útibúa við höfuðstöðvar. Þegar efnahagsreikningar allra rekstrareininga stofnunar/fyrir- 
tækis eru lagðir saman á að koma fram sama fjárhæð slíkra viðskipta á eignahlið og 
skuldahlið. Séu fjárhæðirnar ólíkar, vegna rangrar bókunar, er hér í f. lið átt við lægri 
fjárhæðina. 

5. gr. 

Útreikningur hlutfalls lauss fjár. 

Stofnanir eða fyrirtæki sem þessar reglur ná til skulu daglega meta laust fé skv. 2.-4. 
gr. reglna þessara og skila Seðlabanka Íslands fyrir lok hvers mánaðar, eða næsta dag þar 

á undan ef skiladag ber upp á almennan frídag bankamanna, yfirliti um daglega stöðu lauss 
fjár á tímabilinu frá 21. degi í næstliðnum mánuði til 20. dags í yfirstandandi mánuði 
(„vaxtamánuði“) í því formi sem Seðlabankinn óskar. Hlutfall lauss fjár á viðkomandi 

tímabili skal reikna með því að deila í meðalstöðu lauss fjár á tímabilinu með ráðstöfunarfé 
í lok næst liðins mánaðar. 

Útreikningur meðalstöðu skal miðast við 30 daga í hverjum mánuði, þannig að síðasti 
dagur mánaðar reiknast ávallt sem 30. dagur mánaðar. 

6. gr. 
Viðurlög. 

Viðurlög reiknast með eftirgreindum hætti: 
a) Á þá fjárhæð sem vantar að laust fé nái tilskildu daglegu lágmarki. Reiknað meðaltal 

af vöntun á hverju tímabili, eins og það er skilgreint í 5. gr. 

b) Á þá fjárhæð sem á vantar að laust fé nái tilskildu lágmarki að meðaltali á því tímabili, 
sbr. 5. gr., sem útreikningur hlutfalls lauss fjár tekur til. 
Komi til útreiknings viðurlaga skv. a) og b) lið 1. mgr. skal einungis beita viðurlögum 

skv. þeim lið sem hærri er. 

Viðurlögin skulu í hverju tilviki samsvara 30 daga vanskilavöxtum (dráttarvöxtum) eins 

og þeir eru á hverjum tíma, sbr. ákvæði lokamálsliðar 70. gr. reglugerðar nr. 470/1986 um 

Seðlabanka Íslands með áorðnum breytingum. 
Seðlabankanum er heimilt að skulda reiknuð viðurlög á viðskiptareikninga stofnunar 

eða fyrirtækis hjá Seðlabankanum þann 11. hvers mánaðar. Hafi viðkomandi stofnun eða 

fyrirtæki ekki viðskiptareikning í Seðlabanka skulu viðurlög greiðast til Seðlabanka fyrir 

12. dag mánaðar. 

1. gr. 
Gildistaka. 

Reglur þessar taka gildi 21. mars 1999 en fyrsti útreikningur meðaltals lauss fjár fer 

fram í maímánuði vegna meðalstöðu 21. mars til 20. apríl. 
Þrátt fyrir ákvæði 2. ml. 2. gr. reglna þessara skal lágmark meðaltalshlutfalls lauss fjár 

af ráðstöfunarfé vera -8% frá og með 21. mars til 20. apríl 1999, -5% frá og með 21. apríl

til 20. maí 1999 og -2% frá og með 21. maí til 20. júní 1999 gagnvart útreikningi viðurlaga 
skv. 6. grein. Þá skal lágmark lauss fjár sem tilgreint er í 1. ml. 2. gr. reglna þessara vera 
-10% frá og með 21. mars til 20. apríl, -7% frá og með 21. apríl til 20. maí, og -4% frá 
og með 21. maí til 20. júní 1999. 

Reykjavík, 24. febrúar 1999. 

Seðlabanki Íslands, 

Birgir Ísl. Gunnarsson. Ingimundur Friðriksson. 

Nr. 142 j 23. febrúar 1999 

AUGLYSING 

um breytingar á deiliskipulagi í Garðabæ. 

Bæjarstjórn Garðabæjar hefur samþykkt breytingar á deiliskipulagi á eftirfarandi 

svæðum í Garðabæ: 
I. Dælustöð við Arnarneslæk. Hið nýja skipulag felst í því, að gert er ráð fyrir byggingu 

skolpdælustöðvar við sunnanverðan Arnarneslæk. 
2. Leikskólinn Bæjarból við Krókamýri. Hið nýja skipulag felst í því, að byggingarreitur 

leikskólans er stækkaður. 

3. Leikskólinn Lundaból við Hofsstaðabraut. Hið nýja skipulag felst í því að byggingar- 
reitur leikskólans er stækkaður. 
Skipulagið hefur fengið meðferð í samræmi við 2. mgr. 26. gr. laga nr. 73/1997. 
Breytingarnar öðlast gildi við birtingu þessarar auglýsingar. 

Garðabæ, 23. febrúar 1999. 

Bæjarverkfræðingurinn í Garðabæ, 

Eiríkur Bjarnason. 

Nr. 143 26. febrúar 1999 

AUGLÝSING 
um breytingu á deiliskipulagi í Reykjavík, Breiðhöfði 3. 

Samkvæmt skipulags- og byggingarlögum samþykkti borgarráð Reykjavíkur þann 26. 
Janúar 1999 breytingu á deiliskipulagi lóðarinnar Breiðhöfði 3. Breytingin felst í því að 

hús og skemma, 180 m? að grunnfleti, verða rifin og 191 m? sýningar- og skrifstofuhús 
reist á byggingarreit sem færður er til vesturs. Hið breytta skipulag hefur verið sent Skipu- 

lagsstofnun skv. 2. mgr. 26. gr. skipulags- og byggingarlaga. 

Borgarsjóður tekur að sér að bæta tjón það er einstakir aðilar kunna að verða fyrir við 
breytingu þessa. 

Breytingin öðlast þegar gildi. Jafnframt fellur úr gildi áður samþykkt deiliskipulag frá 

1. nóvember 1984. 

Reykjavík, 26. febrúar 1999. 

Þorvaldur S. Þorvaldsson skipulagsstjóri.


